
ՆԱՐԵ ԿԱՐԱՊԵՏՅԱՆ1  
Երևանի պետական 

համալսարանի ասպիրանտ 

ՂԵԿԱՎԱՐԻ ՎԱՐՔԱՅԻՆ ՌԱԶՄԱՎԱՐՈՒԹՅՈՒՆԸ 
ՊԱՅՄԱՆԱՎՈՐՈՂ ԱՆՁՆԱՅԻՆ 

ԱՌԱՆՁՆԱՀԱՏԿՈՒԹՅՈՒՆՆԵՐԻ ՎԵՐԼՈՒԾՈՒԹՅՈՒՆ 

Հոդվածը նվիրված է կառավարման միջին օղակի ղեկավարնե-
րի վարքային ռազմավարությունները պայմանավորող անձնային 
առանձնահատկությունների ուսումնասիրմանը: Այն ներառում է 
փորձարարական մաս, որում վեր է հանվել միջին օղակի քոփինգ 
վարքի ընտրության և անձնային առանձնահատկությունների միջև 
կապը, որը զուգակցվում է նաև զբաղեցրած պաշտոնի և աշխա-
տանքային փորձի հետ: 

Հիմնաբառեր․ քոփինգ, կառավարում, սթրես, վարք, ինքնավե-
րահսկում: 

 
Արդյունավետ ղեկավարման հիմնախնդիրն ուսուսմնասիրվում է գի-

տության տարբեր բնագավառներում: Տարբեր ուղղություններ ներկայաց-
նող առաջատար գիտնականներ ուսումնասիրում են գործոններ, որոնք 
պայմանավորում են ղեկավարի վարքային ռազմավարությունները: 

Ղեկավարի աշխատանքային պայմանները, աշխատանքային 
խնդիրների բովանդակությունը պահանջում է մտավոր, ինտելեկտուալ և 
հուզական ոլորտների համակարգում: Ժամանակակից աշխարհում, հա-
ղորդակցական և տեղեկատվական հոսքի զգալի մեծացումը հանգեցրել 
է սթրեսային վիճակների և իրավիճակների աճին, ինչը պահանջում է 
հրատապ ուսումնասիրություն: Բացասական ներգործությունների հնա-
րավոր հաղթահարման համար ղեկավարների կողմից օգտագործվում 
են տարբեր վարքային ռազմավարություններ: Այդ ռազմավարություննե-
րից գրականության մեջ առանձնացվում է քոփինգ ռազմավարությունը:  

 «Coping» եզրույթն անգլերեն «cope» բառից է, որը նշանակում է 
հաղթահարել: Գիտական գրականությունում «coping» եզրույթը լայն 
իմաստով ներառում է իր մեջ սուբյեկտի փոխազդեցության բոլոր ձևերը՝ 
ներքին և արտաքին բնույթ կրող խնդիրների հետ, իսկ առավել նեղ 
իմաստով՝ անձի գործողության ռազմավարություն, որն ուղղված է իրա-
վիճակի պայմաններին հարմարվելուն [3, с. 113]: Թեմայի ուսումնասիր-
ման արդիականությունը պայմանավորված է նրանով, որ մենեջմենթի 

ոլորտի զարգացման ժամանակակից փուլում անցում է կատարվում դե-
պի կառավարման նոր մակարդակ, ուր անհրաժեշտ է դուրս բերել ղեկա-
վարող միջին օղակի գործունեության արդյունավետությունը պայմանա-
վորող գործոնները: Դրա հետ մեկտեղ, ղեկավարի գործունության մեջ 
քոփինգ ռազմավարությունների կիրառության հանդեպ հետաքրքրութ-
յունը պայմանավորված է Հայաստանում հոգեբանների կողմից հիմ-
նախնդրի ոչ բավարար ուսումնասիրմամբ: Ղեկավարների մեծ մասը՝ 
անկախ զբաղեցրած պաշտոնից, ակտիվ օգտագործում են քոփինգ ռազ-
մավարություններ՝ պլանավորման, սթրեսային իրավիճակի դրական 
մեկնաբանման և այլն: 

Տվյալ հիմնախնդրով մասնագիտացված հետազոտողները եկել են 
այն հանգման, որ աշխատանքային գործունեության գործընթացում ան-
ձը «դիմում է ոչ թե մեկ քոփինգի, այլ ինքնավերահսկման ձևերի (տեխ-
նիկաների) մի ողջ փաթեթի», որը օգնում է նրան հաղթահարել դժվա-
րությունները: Համապատասխան հետազոտությունները փաստում են, 
որ «վերին օղակի ղեկավարների քոփինգ ռազմավարություներն ավելի 
բարդ են և ձևավորված առավել համալիր կերպով, քան միջին օղակի 
ղեկավարներինը››[6]:  

Քոփինգի նկատմամբ հետաքրքրությունը հոգեբանների մոտ վեր-
ջերս է առաջացել և նրանք կարծում են, որ դժվարությունները կառավա-
րելու և հաղթահարելու ֆենոմենը բարդ է հետազոտել: Գոյություն ունի 
քոփինգի տարբեր դասակարգումներ: Քննարկենք դրանցից մի քանիսը: 
Տեսական գրականության ուսումնասիրումը թույլ է տալիս առանձնացնել 
Է. Կոպլիկի, Ս. Ֆոլկմանի և Ռ. Լազարուսի և այլ գիտնականների դա-
սակարգումներ: Է. Կոպլիկն առաջարկում է կոգնիտիվ քոփինգ ռազմա-
վարությունների երկբևեռ դասակարգումը, որի մեջ մտնում է փնտրման 
ռազմավարությունը և տեղեկատվության նկատմամբ փակ լինելու ռազ-
մավարությունը [4, p. 71-75]:  

Ս. Ֆոլկմանը և Ռ. Լազարուսն առաջարկել են քոփինգի դասակար-
գումը՝ համաձայն հուզական և խնդրային կենտրոնացման [5, p. 9-43] 
(R.S.Lasarus, 2006): Չափազանց կարևոր է իմանալ, որ քոփինգ վարքը 
անկախ գիտակցվածության աստիճանից, բովանդակային պլանում, նե-
րառում է իր մեջ հուզական ռազմավարություններ: Ի տարբերություն 
մյուս հեղինակների՝ Ե. Հեյմը (E. Heim, 1988) առանձնացնում է հոգեկա-
նի երեք ոլորտ (հուզական, կոգնիտիվ, վարքային), որտեղ կիրառվում են 
քոփինգ ռազմավարությունները: Այստեղից կարելի է եզրակացնել, որ 
ղեկավարի մոտ կարող է դրսևորվել հարմարվող, մասամբ հարմարվող 
և ոչ հարմարվողական վարք: 

Մյուս ուշագրավ մոտեցումը պատկանում է Պ. Վիտալիանոյին, ով 
առաջարկել է հուզական կենտրոնացմամբ ռազմավարություններ՝ ինք-
նամեղադրանք, փախուստ, նախընտրելի մեկնաբանություն: Գ. Վեբերը 
շեշտը դրել է հոգեբանական հաղթահարման վրա: Նա առաջարկում է 
ութ ռազմավարություն՝ «խնդրի (վարքային կամ կոգնիտիվ) իրական լու-
ծում, հասարակական օգնության փնտրտուք, իրավիճակի մեկնաբա-
նություն իր օգտին, պաշտպանություն և խնդրի մերժում, խղճահարութ-
յուն սեփական անձի նկատմամբ, դիմադրություն և փախուստ, ինքնագ-
նահատականի ցածրացում, հուզական էքսպրեսիա» [7, с. 13-16.]:  

Փորձառու ղեկավարների գործունեության ուսումնասիրման հիման 
վրա Ս. Բրաունը (S. Brown et al., 2005) իր գործընկերների հետ ցույց է 
տվել, որ քոփինգ ռազմավարությունները համարվում են գործունեութ-
յան արդունավետությունը հուզական բացասական ներազդությունից 
պաշտպանող պատնեշներ: Մասնավորապես՝ բացասական հույզերի 
լիցքաթափումն այլ մարդկանց վրա բարձրացնում է բացասական հույզե-
րի քանակը:  

Համաձայն Ս. Կ. Նարտովայի աշխատանքների վերլուծության՝ 
առավել անարդյունավետ են համարվում փախուստը և ինքնամեղադ-
րանքը, դրանք սահմանափակում են մարդկային հնարավորությունների 
քանակը: Հարաբերական գործող են համարվում՝ իրավիճակի իրական 
մեկնաբանումը կամ դրա գերագնահատումը: Հեղինակը նշում է, որ 
հաղթահարման հուզական-արտահայտչական ձևը ոչ միանշանակ է 
գնահատվում, քանի որ սթրեսի հաղթահարման գործում հույզերի արտա-
հայտումն արդյունավետ միջոց է, բացառությամբ՝ նախահարձակման 
(ագրեսիայի) կամ հակասոցիալական վարքի արտահայտման ձևերը [2, с. 25]:  

Չ. Կարվերի [Carver et al., 1989], Է. Ֆրայդենբերգի և Ե. Լյուիսի 
[Frydenberg, Lewis, 2000], քոփինգի լայնածավալ դասակարգման վրա 
հիմնվելով՝ կարելի է եզրակացնել, որ առավել հարմարվող քոփինգ ռազ-
մավարություն է համարվում այն ռազմավարությունը, որն ուղղված է 
խնդրահարույց իրավիճակի լուծմանը: Քոփինգ ռազմավարությունների 
մյուս խումբը կապված չէ ակտիվ քոփինգի հետ, սակայն նույնպես կա-
րող է նպաստել մարդու հարմարմանը սթրեսային իրավիճակին: Ինքնա-
վերահսկման այդպիսի ռազմավարությունների շարքին է դասվում՝ «սո-
ցիալական հուզական աջակցության փնտրտուքը - շրջապատի կողմից 
կարեկցանքի և հասկացված լինելու ցանկություն, «մրցակցող գործու-
նեության ճնշում՝ ակտիվության նվազեցումն այլ աշխատանքներում և 
կենտրոնացում սթրեսի աղբյուրի վրա», «զսպում»՝ խնդրի լուծման հա-
մար առավել բարենպաստ պայմանների սպասում իմպուլսիվ գործո-
ղությունների փոխարեն և «հումորը» որպես իրավիճակի լուծման միջոց 

կատակների և ծիծաղի միջոցով: Եվ վերջապես, քոփինգ ռազմավարութ-
յունների երրորդ խմբի մեջ են մտնում այն ռազմավարությունները, 
որոնք չեն նպաստում հարմարմանը, սակայն որոշ դեպքերում օգնում են 
մարդուն հարմարվել սթրեսային իրավիճակին և լուծել այն: Հետազո-
տությունները ցույց են տալիս, որ տարբեր քոփինգ ռազմավարություն-
ների կիրառությունը կարող է օգնել սթրեսի հաղթահարմանը: Ըստ Մակ 
Քրայի, որքան հաճախ են ղեկավարները օգտագործում քոփինգ ռազ-
մավարություններ, այնքան քիչ է սուբյեկտիվ սթրեսի առաջացման հա-
վանականությունը: «Անհայտ է մնում, արդյոք դա պայմանավորված չէ 
այդ արդյունքը նրանով, որ առավել ակտիվ մարդկանց խնդրի լուծման 
հավանականությունը ավելի մեծ է, կամ այն համոզմամբ, որ օրինակ 
դրական տրամադրվածությամբ մարդկանց ակտիվ քոփինգ ռազմավա-
րությունների օգտագործումը գործունության մեջ շատ է [8]:  

Դասակարգումները և մոտեցումները բազմազան են, սակայն նրանցում 
կա ընդհանուր օրինաչափություն. քոփինգն առավել հաճախ դիտարկվում է 
որպես գործունեության արդյունավետությանը նպաստող գործիք:  

Ներկայում առանձնացնում են «քոփինգ» հասկացության երեք հիմ-
նական մեթոդաբանական մոտեցում: Մի շարք հեղինակներ կարծում 
են, որ քոփինգը հոգեբանական պաշտպանության միջոց է: Երկրորդ մո-
տեցման համաձայն՝ քոփինգը բնորոշվում է որպես սթրեսային իրավի-
ճակին համարժեք պատասխան տալու հարաբերականորեն մշտական 
նախատրամադրվածություն: Քանի որ կառավարման ոլորտում կայու-
նությունն անչափելի է, այս մոտեցումը նույնպես մեծ տարածում չունի: 
Համաձայն երրորդ մոտեցման՝ քոփինգը պետք է ընկալել որպես դինա-
միկ գործընթաց, որի յուրահատկությունն որոշվում է ոչ միայն իրավիճա-
կով, այլև ներաշխարհի հետ սուբյետի բախումով» [1, с. 21–28]:  

Քանի որ ուսումնասիրում ենք ղեկավարի վարքը պայմանավորող 
քոփինգ ռազմավարություններն անձնային որակների տեսանկյունից, 
առավել նախընտրելի ենք համարում երրորդ մոտեցումը: Հիմնվելով 
հենց այդ մոտեցման վրա՝ կազմվել է հատուկ հարցարան, որն ուղղված 
է միջին օղակի ղեկավարների մոտ տարածված քոփինգ ռազմավարութ-
յան բացահայտմանը: Հարցմանը մասնակցել են միջին օղակի քսան ղե-
կավարներ, որոնց աշխատանքային փորձը հինգ տարուց ավել է: Նշենք, 
որ հարցմանը մասնակցող ղեկավարներն ունեն բարձր մասնագիտա-
կան որակավորումներ և հաջողություններ զբաղեցրած պաշտոնում 
Հարցման արդյունքում բացահայտվել է, որ միջին օղակի ղեկավարներն 
առավել հաճախ կիրառում են կոգնիտիվ, ակտիվ, հարմարվող և հուզա-
կան-արտահայտչական ռազմավարությունները: Դա բացատրվում է 
առաջին հերթին այդ դասի ղեկավարների հոգեբանական բնութագրիչ-

Հոգեբանություն 
 

  

ներով: Փորձարարական խմբի հարցումը ցույց է տալիս, որ տեղեկատ-
վական-հաղորդակցական պլանում գերծանրաբեռնված լինելով, ղեկա-
վարների այս կատեգորիան առավել մոտիվացված է գործիքներով, քան 
ներգրավվածությամբ, այն առումով, որ կապող օղակ է հանդիսանում 
կառավարչական գործունեության մեջ, նախընտրում են սթրեսային իրա-
վիճակներում առանձնացված ռազմավարորթյունները:  

между выбором копинг поведения среднего звена и личностных 

ANALYSIS OF PERSONAL DETERMINANTS EFFECTIVENESS OF 
MANAGERS COPING STRATEGIES 

This article is devoted to the study of personality characteristics that 
determine behavioral management strategies of middle managers. The 
article includes an experimental part in which we have attempted to 
determine the relationship between the choice of coping behavior of middle 
managers and personal characteristics, which combines work status and 
experience. 

